
Sarrera 
Honako txosten honetan bilduko dira Vitoria-Gasteizko Ingeniaritza Eskolan 2021-
22 ikasturtean iraunkortasunari eta ingurumenari buruz egin diren datuak eta 
ekintzak.  

Ahal denean, zehaztu egingo dira eskolaren eguneroko jardunean erregistratutako 
kontsumoak eta sortutako hondakinak.  

Txosten honen xedearekin zerikusia duten programen berri emango da, baldin eta 
eskolari atxikitako taldeek edo langileek parte hartzen badute berorietan. 

Amaieran, egin diren Gradu Amaierako Lanen azterketa egingo da, iraunkortasuna 
hobetzeko edo ingurumenean eragina murrizteko gaiak edo irizpideak erabiliz. 

Kontsumoak eta hondakinak 
Eskolako gas eta ur kontsumoak aipatuko dira. Bertako elektrizitate harguneak, 
eskolaz gain, Elurreta ikasgelategia hornitzen du, baina kontagailu indibidualik 
gabe. Beraz, ezin da kontsumoa bereizi. Hondakinei dagokienez, ikasturtean zehar 
sortutako papera, kartoia eta ontziak kontabilizatuko dira.  

Azkenik, 21/22 ikasturtean, guztira, 144 pertsona zenbatu ziren irakasle eta 
ikertzaileen (IRI), administrazio eta zerbitzuetako langileen (AZP) eta ikertzaileen 
artean. Datu hori erreferentziatzat hartuko da per capita balioak kalkulatzerakoan. 

Kontsumoak 
 Ura 

Erantsi dira, bananduta, eskolako kafetegi eta gainerako instalazioetarako datu 
guztiak. 

 Gas naturala 

Etxe hondakinak 
 Kartoia 

 Ontziak 

 Papera 

 

 

Aurten beste hondakin mota batzuk erregistratu dira, besteak beste, honako hauek 
aipatu ahal direlarik: 

Hondakina Kopurua 
[kg] 

Beira 5 
CDak 9,9 

Tonerra 51,5 
Pilak 21,0 

Hondakin arriskutsuak 
Txostenari dagokion ikasturtean zehar, hondakin arriskutsuen gutxi gorabeherako 
kopuru hauek bildu dira aplikatu beharreko arautegiarekin (22/2011 Legea) bat 
etorrita tratatu direnak. 

Hondakin mota Masa (kg) Zenbatekoa 
(€) 

DISOLBATZAILE EZ HALOGENATUAK 26 6.53 
DISOLBATZAILE HALOGENATUAK 8 6.40 
METAL ASTUNDUN DISOLUZIOAK 56 45.51 
DISOLUZIO EZ ORGANIKO ALKALINOAK 51 41.44 
DISOLUZIO EZ ORGANIKO AZIDOAK 63 51.19 
MERKURIOL METALA 2 64.11 
XURGATZAILEAK, IRAGAZTEKO MATERIALAK 26 10.31 
BEIRAZKO ONTZI HUTSAK 78 22.64 
PLASTIKOZKO ONTZI HUTSAK 15 7.36 

 

Balioespena 
Badirudi uraren kontsumoak pandemian zehar izandakoaren antzeko balio 
egonkor berri bat duela: pandemiaren aurreko urteetan baino txikiagoa, alegia. 
Gasarena, bien bitartean, murriztu egin da, apirilean energia aurrezteko abian 
jarritako neurrien ondorioz.  

Hondakinei dagokienez, kantitate txikiagoa bildu da. Espero dezagun ontziak 
gehiago berrerabiltzeagatik eta papera dokumentu euskarri gisa murrizteagatik 
izan dela. 

Iraunkortasunari eta ingurumenari buruzko proiektuak 
Bizia Lab campusa 
Campus Bizia Lab (CBL) programa ekimen bat da zeinaren helburua baita irakasle 
eta ikertzaile, AZP eta ikasleek Unibertsitatearen barruan iraunkortasun erronkei 
erantzuten lagun dezaten. 

Txostenari dagokion ikasturtean zehar, programa horren barruko 2 proiektu eskatu 
dira guztira: 

‐ Vitoria-Gasteizko Ingeniaritza Eskolan Klimatizaziorako energia kontsumoa 
optimizatzeko neurriak ezartzea.   
Gasteizko Ingeniaritza Eskolan klimatizaziorako energia kontsumoaren 
optimizazioa izeneko laugarren edizioaren CBLaren jarraipena da, 
ikastegiko energia kontsumoaren azterketa egin zuena. Oraingo honetan, 
energia gastua monitorizatzeko neurri batzuk ezarri nahi dira, eta elementu 
berogailuak piztu eta itzaltzeko kontrol sistemaren bat ezarri.  
Pertsonala: 5 IRI, 2 AZP eta 2 ikasle. 
Ekoizpen zientifikoa: 2 

‐ Murritz dezagun gure karbono-aztarna: eskura ditugun neurriak 
Onartua izan arren, CBLko taldeak bertan behera utzi zuen, proiektuaren 
buru zen irakaslea baja izan zelako. 

 

I3KD Laborategia 
I3KD diziplina anitzeko irakaskuntza berrikuntzako programa bat da, lau 
prototipotan banatua, Garapen Iraunkorreko Helburuekin (GJH) lotutako gaikako 
curriculumean ikasgaietan txertatzea duena helburu, aldaketa metodologikoen 
bidez zeharkako konpetentziak garatuz. 

Txostenari dagokion ikasturtean zehar, ikastegiko pertsonalak gidatutako bost I3KD 
proiektu aurkeztu dira guztira. Bost horietatik, lau onartu dira eta garatze bidean 
jarri ahal izango dira: 

‐ CoMuSTEM i3 (Komunikazio Eleanitza STEMen): [ERNATU]. Eskolako 
Ingeniaritza Mekanikoko graduko STEM ikasleen komunikazio 
trebetasunen diagnosia eta aztertzea egin  eta horietan esku hartzea du 
helburu, IKD i3 metodologiari jarraiki. Ikastegiko lau IRI eta Letren 
Fakultateko beste hiru IRI eta eskolako AZP bat aritzen dira bertan. 

‐ HYTEHK: Makina adimendunekin ekoizpen ekitatiboa eta iraunkorra 
lortzeko egindako lanak ikastea. [ERNATU]. Simulazioaren eta errealitate 
birtualaren aplikazioa bultzatu nahi du Ingeniaritzako ikasketetan 
produkzio tekniken irakaskuntza-ikaskuntza hobetzeko, langilearen 
ongizatea ekoizpen prozesuaren erdigunean kokatuz. Bost IRIren lana dago 
metatzen du. 

‐ Iraunkortasunerako ekarpenak eginez, Industria Elektronikaren eta 
Automatikaren Ingeniaritzako gradutik: [LORATU]. Erosotasun termikoa 
mantenduz, eskolako eraikinaren energia gastua murrizteko arazoa aztertu 
duten CBL proiektuetatik abiatutako proiektua da. Orain, metodologia 
aktiboak erabiliz eta ikastegiaren ezaugarriak jokaleku gisa aztertuta, 

ikasleek GJHen garrantzia ezagut dezatela da helburua, energia 
kontsumoaren optimizazioa ekintza osagarriak proposatzeko ardatz gisa 
erabili behar delarik. Ekintza horiek bost sail ezberdinetako hamahiru IRIk 
koordinatutako hamaika irakasgaitan garatuko dira. 

‐ Konputagailuen Arkitekturarako RBLrekin egiten ikastea: [EREIN]. Osasun 
eta ongizate alderdietan eragitea bilatzen du, CO2 mailak neurtuz eta 
beharrezkoa denean, ez beste inoiz, aire korronteak sortuz. Ingurumen 
aztarnak ere kalkulatuko dira, kalkulu aplikazio eta metodo desberdinak 
erabiliz, ikasleak produkzioaz eta kontsumo arduratsuez kontzientziatuko 
badira. Zortzi sailerako hamabi IRIk (hamaika ikastegikoak) eta AZP batek 
egiten dute lan honetan. 

Balioespena 
Oso positibotzat jotzen da hainbat sailetako irakasle talde heterogeneoek eta 
administrazioko eta zerbitzuetako langileek parte hartzea ikerkuntza hutsezkoak 
ez diren proiektuetan, unibertsitatean ulertzen den bezala. Proiektu bat izatetik 5 
izatera igaro da (horietatik 4 onartuta), eta guztira hogeita hamahiru IRI eta bi AZP 
sartu dira. Jarraitu beharko da deialdi horretan parte hartzea sustatzen. Hori 
bereziki garrantzitsua da Arabako campuseko ikasleen jasangarritasunaren 
garapenaren fokalizazioa izeneko CBLk agerian uzten duenean eskolako ikasleek 
pertzepziorik txarrena dutela ikasketetan gai horiei buruz egiten den lanaren 
inguruan. 

 

Gradu Amaierako eta Master Amaierako Lanak 
2021-22 ikasturtea lehendabiziko ikasturte osoa izan da, Eskolan aurkeztutako 
Gradu Amaierako eta Master Amaierako Lanak zer GJH motatan sailkatzeko 
arakatze lana eginez. Lanaren matrikula egiten den unean bertan atxikitzen dio 
tutoreak GJH bati edo batzuei. 

GRAL 
Guztira 142 GRAL aurkeztu dira bi deialdien artean. Horietatik, gutxienez, 77 GRAL 
atxiki zaizkio Garapen Iraunkorreko Helburu bati. Honako era honetara banatu dira 
gaiak:  

3 Osasuna eta ongizatea 12 
4  Kalitate oneko hezkuntza 5 
6 Edateko ura eta saneamendua 5 
7 Energia eskuragarri eta ez kutsatzailea 13 
8 Lan duina 12 
9 Industria, berrikuntza eta azpiegitura 56 
10 Desberdintasunak murriztea 1 
11 Hiri eta komunitate iraunkorrak 11 
12 Ekoizpen eta kontsumo arduratsuak 22 
13 Klima babesteko ekintza 7 
14 Itsaspeko bizitza 4 
15 Lehorreko ekosistemen bizitza 6 
17 Helburuak lortzeko itunak 2 

MAL 
Industria antolakuntzaren ingeniaritzako masterraren kudeaketa akademikoa ez 
da ikastegitik egiten, eta ez dago landutako garapen helburuei buruzko daturik. 

Balioespena 
Espero bezala, GRALetan gehien agertzen den GJHa Industria, berrikuntza eta 
azpiegiturarena da, atzean ekoizpen eta kontsumo arduratsuarena dela. 

GRALen matrikula inprimakia aldatuko da, gehienez hiru GJH marka daitezen eta 
nabarmenduko da hori justifikatzen duen deskribapena egin beharko dela. 

 

Beste alderdi batzuk 
Eskolako 0 km-ko lehendabiziko konposta lortu da, horrekin 575 kg hondakin 
organiko autokudeatu direlarik Eskolan. 

Kudeaketaren eta Informazio Sistemen Informatikaren Ingeniaritzako ikasle batek 
eta UPCko María Savall ikasleak gidatutako Hiri Logistika Jasangarria proiektuak 
Citython saria irabazi zuen. Hiriek aurrez aurre dituzten mugikortasun erronkak 
aztertzen dituen ekitaldia da Citython. Bertan, jatorri eta esperientzia 
desberdinetako ikasleek eta profesionalek osatutako diziplina anitzeko taldeak 
elkarren artean lehiatzen dira irtenbide berritzaileak eskaintzeko. 

Martxoaren 8an, Emakumearen Berdintasunaren aldeko Egunaren barruan, 
ikastegiko espazio batzuk kolore moreaz apaindu ziren. 

 

 


